
Ed. 593. Nefndarálit

um frumvarp til laga um skiftingu bæjarfógetaembættisins í Reykjavík og stofnun 
sjerstakrar tollgæslu i Reykjavikurkaupstað.

Frá allsberjarnefnd.

Jafnvel þótt nefndinni þyki ekki svo bráðnauðsynlegt að Kraða lögum i 
þá átt, sem frv. greinir, að ekki mætli skaðlaust telja að biða næsta þings og gefa 
stjórninni svigrúm til þess að undirbúa málið betur, þá vill nefndin þó ekki ein- 
dregið ráða til þess, að málinu sje frestað nú, úr þvi að hv. Nd. hefir með miklum 
atkvæðafjölda samþykt frv. það, sem hjer liggur fyrir.

Aðalatriðið i þessu máli virðist nefndinni vera stofnun sjerstakrar toll- 
gæslu i Reykjavik, sem landsstjórninni er i frv. falið að gera allar nánari fyrir- 
skipanir um. Það er og mikilsvert, að lögreglueftirlitinu þar sje sem fyrst hrund- 
ið i betra lag, og má vænta, að aðskilnaður lögreglustjóraembættisins frá hinum 
eiginlegu dómarastörfum, sem frv. fer fram á, sje spor i þá átt. Um hitt geta 



fremur verið skiftar skoðanir, hvort hin sjerstöku undirdómarastörf i Reykjavík 
sjeu út af fyrir sig orðin svo umfangsmikil, að þegar sje orðin ástæða til að 
hafa sjerstakan embættismann til þeirra starfa, og mætti vel koma til álita, hvort 
ekki mætti fela dómurum landsyfirrjettarins dómarastörfin í Reykjavík a prima 
instantia, að minsta kosti í öllum þeim málum, sem eru ekki venjuleg skuldamál, 
litillar upphæðar, þannig að málskot þaðan fari fram beint til hæstarjettar. En 
nefndin telur þó sennilegt, að breyting i þá átt verði að bíða fyrst um sinn, með 
þvi að fyrir ýmsum munu vaka frekari breytingar á skipulagi dómsvaldsins hjer 
á landi.

Að því er snertir einstök atriði i frv., fær nefndin ekki sjeð að nægileg á- 
stæða sje til þess greinarmunar, sem gerður er í frv. Nd. á veitingu, og þar með 
eftirlaunarjetti, hinna nýju embætta, og þykir nefndinni rjett, að konungur veiti 
þau bæði, enda hefir hv. Nd. lagt til, að embættin sjeu bæði jafnhátt launuð, 
og samskonar undirbúning þarf til þeirra beggja. Upphæð launanna álitur nefndin 
að ekki megi lægri vera en frv. greinir. En þegar það þannig er viðurkent, að 
hjeraðsdómara eða lögreglustjórá i Reykjavik sjeu ekki boðleg minni laun en frv. 
fer fram á, verður algerlcga óhjákvæmilegt að viðurkenna jafnframt, að laun 
þau, sem landsyfirrjettardómararnir eru enn þá látnir sitja með, sjeu allsendis óboð- 
leg. Nefndin verður að leggja svo mikla áherslu á, að misrjetti þvi, sem lands- 
yfirdómararnir hafa orðið að sæta stöðugt síðan launalögunum var breytt 1889, 
meira og meira ár frá ári eftir þvi sem peningagildi hefir fallið, verði nú loks af 
Ijett, að hún verður að telja það sjálfsagt, að bætt verði inn i það ákvæðum um 
hækkun á launum yfirdómaranna, svo að nokkurn veginn sje ráðin bót á misrjett- 
inu, sem ella væri svo áþreifanlegt. Nefndin leggur því til, að samþyktar verði 
við frv. eftirfarandi

BREYTINGARTILLÖGUR.

1. í fyrirsögn frumvarpsins bætist inn á undan orðunum: »skiflingu bæjarfógeta- 
embættisins« orðin:
laun landsyfirdómenda.

2. Framan við frumvarpið komi ný grein, svo hljóðandi, er verði

1. gr.
Háyfirdómarinn i landsyfirrjettinum hefir i árslaun úr landssjóði 

6000 kr. og aðrir dómendur þar 5000 kr. hvor; hækka laun háyfirdómarans
1 um 200 kr. á hverjum 2 árum upp i 7000 kr., og laun yfirdómaranna um 

200 kr. annað hvort ár upp i 6000 kr.
(Greinatala frumvarpsins breytist samkvæmt þessu).

3 . Við 1. gr., er verður 2. gr. Fyrri málsgrein orðist svo:

2. gr.
Núverandi bæjarfógetaembætti í Reykjavík skal skift i tvent, bæjar- 

fógetaembætti og lögreglustjóraembætti. Undir bæjarfógeta komi dómstörf óll, 
fógetagerðir, uppboð og skifti m. m., en undir lögreglustjóra. hverfi stjórn



lögreglumála og tollmála, aðalinnheimta á tekjum landssjóðs, skipaafgreiðslur 
o. fl. — Konungur veitir bæði embættin.

4. Við 3. gr. a. í stað orðanna »dómari — tollstjóri« í upphafi greinarinnar 
komi:

bæjarfógeti og lögreglustjóri. 
b. orðin: »en hafa engar aukatekjur ella« falli niður. 
c. Aftan við bætist:

Tekjur þær, er runnið hafa til bæjarfógeta samkvæmt aukatekjulög- 
unum, svo og lögmælt innheimtulaun af tolli og útflutningsgjaldi, renni í 
landssjóð. '

5. Við 5. gr. í stað orðsins: »embættisins« komi: 
núverandi bæjarfógetaembættis í Reykjavik.

6. Við 6. gr. Á undan orðunum: »5. gr. laga nr, 24, 14. des. 1877« komi:
3. gr. laga nr. 23, 9. des. 1889 og.

Alþingi, 21. ágúst 1917.

Magnús Torfason, H. Hafstein, 
formaður. ritari.

Kristinn Daníelsson.


